
      Графикалық модельдеу арқылы балаларға ағылшын тілін үйретудің ең тиімді тәсілдің бірі - графикалық сызбалар, символдар және  суреттер арқылы сөйлеуді дамытуға, логикалық дәйектілікпен мазмұндауға, мәтінді жаттауға мнемотехника әдісін қолдану тиімді. Әсіресе, балабақшада ағылшын тілін үйретуде сызба арқылы ағылшын тілінде мнемо өлеңдерді, шағын әңгімелерді үйретуде қолданудың маңыздылығы қаншалықты, қандай озық тәжірибелер бар деген сұрақтар мазалады. Шет тілін ерте жастан үйретуде кездесетін тіл кедергілерін мнемотехника әдісі арқылы жою, сөздік қорын дамытуда, байланыстыра сөйлеу мүмкіндіктерін ашуда маңыздылығы тәжірибеде айтарлықтай байқалды.
    Мнемотехника мүмкіндіктері, яғни баланың көрнекілік-бейнелік есте сақтауын дамыту арқылы, баланың қызыға жаттауына, әрі қайталауында еш қиындықсыз есте сақтауында тиімді тәсілі болып саналады. Мнемотехника әдісінің өзектілігі: заманауи технологияларды қолдану, яғни түрлі түсті суреттерді мнемокестеде орналастыру арқылы интерактивті жүйеде белсенділікпен қайталау, тілдік жаттығулардың баланың есінде оңай қалуы және сөздік қорының кеңеюіне зор ықпалын тигізуінде. Жаңашылдығы - мектеп жасына дейінгі баланың есте сақтау, бейнелеу, сөйлеу қабілеттерін дамытудағы оң нәтижелігі. Өйткені балалардың тілін дамытуда келесі кедергілердің болуы бәрімізге белгілі: сөздік қорының кемдігі, сөздерді байланыстыра сөйлемеуі, дыбыстау кемшілігі, тыңдап түсіне алмауы. Бұл себепте балаға қандай көмек беру қажет? Бұл кемшіліктің жоюдың бірден-бір жолы – графикалық сызбалар, яғни мнемотехниканы қолдану. Яғни, тіл дамытуда тиімді есте сақтау, оны дұрыс жеткізе білудегі әдіс пен тәсілдер жүйесі. Балабақша жасында көрнекілік-бейнелік есте сақтау және есту, суретін көру арқылы баланың есінде нақты қалады. 
Қойылған мақсатты нәтижелі ету үшін көрнекіліктің, яғни суреттің балаға түсінікті әрі қызықты болуы. Тақырыпқа сай өлеңдерді таңдау, өлеңдердің тілге оңай әрі оған қойылатын бейне суреттің түсінікті болуы ең маңызды шарт болып табылады. Мыс.,тақырып 

A plane in the sky,
A boat in the water. 
                                                     Look up again,
                                                    To  see helicopter.

                             look up again                            to see helicopter

   Мнемокестедегі көлік тақырыбында берілген өлеңді шапшаң, жеңіл жаттауға болады. Әр жолды суретімен бөлек бірнеше рет қайталап, көрсету арқылы есте сақтап, соңында тек суреттерді көрсетіп айтып, төрт шумақ өлеңді жатқа айтады, сызбалар арқылы әңгіме құрауға да болады. Суреттердің орнын ауыстыра отырып, өлең шумақтарын да ауыстырып айтуға немесе басқа өлең шумақтарын құрастырып, баланың шығармашылығын дамыта түсу қажет. 
   Жинақталған мнемо өлеңдер, шағын әңгімелер әлеуметтік, танымдық және коммуникативтік негізінен құрылған мәдениет аралық құзіреттілікті қалыптастыру мақсатында балалардың келесі дағдыларын дамытуға бағытталған:
- сөздік қорын байыту;
- әңгіме құрастыру;
- тіл кедергісін жою;
- коммуникативтік мүмкіндіктерін ашу;
- тілдік жаттығуларды ауызша айту;
- дыбыстық және көру қабілеттерін дамыту;
- түрлі тақырыпта өлең жаттау.
Яғни, баланың коммуникативтік тілдік дағдысы мен танымдық қызығушылықтарын арттыруда маңызды болып отыр.
  Қорыта айтқанда, құрылған схема балаларға өз бетінше заттың ерекшеліктерін байқауға, олардың айтылу кезегін белгілеуге көмектеседі, яғни мнемотехникалық әдіс балалардың сөйлеу тілін дамытады, есте сақтау дағдысын, қызығушылықпен қайталап, белгілі бір тілдік орта қалыптастырады., шығармашылығын дамытады. Сонымен қатар дыбыстық және көру қабілеттері де дамиды. Мектеп жасына дейінгі балалардың ерекшеліктерін ескере отырып, осындай қорытындыға келуге болады. 
[bookmark: _GoBack]Мнемотехника - балалардың қоршаған орта, табиғат туралы білімін кеңейтуге, әңгіме барысын тиімді есте сақтауға, әңгімені айтып беруге және тілін дамытуда маңызды және тілдік орта құруда, ерте жастан баланың сауттылығын қалыптастыруда, ағылшын тілін үйретудегі басты мақсаттың орындалуының бірден-бір тиімді тәсілі деп санаймын.

